
Efni: Umsögn um eftirtaHn frumvörp:
^  - Frumvarp til laga um greiðsluaðlögun einstaklinga (heildarlog) 560. mál.

- Frumvarp tii laga um tímabundna greiðsluaðlögun fasteignaveðkrafna á 
íbuðarhúsnæði (ný órræði fyrir einstaklinga í greiðsluerfiðieíkum), 561.

- Frumvarp tU laga um umboðsmann skuidara, 562. máL

Samtök atvinnulífsins (SA) hefiu* fengið til umsagnar ofangreind frumvörp. Þar sem 
frumvörp þessu eru nátengd senda SA sameiginlega umsögn um þau, en eftir því sem 
við á verður gefin umsögn um hvert fmmvarp fyrir sig.

LÖg um greiðsluaðlögun voru samþykkt af Alþingi í apríl 2009. SamtÖk atvinnulífsins 
studdu þá setningu laga um greiðsluaðlögun en settu fram ýmsar athugasemdir um 
það sem samtökin töldu betur mætti fara í lagasetningunnL Þá bentu samtökin á að 
gera mætti ráð fyrir mikilli ásókn í úrræðið á næstu miserum og að áætlaður kostnaður 
ríkisins væri verulega vanmetinn. Nú hefur komið á daginn að það mat samtakanna 
var rétt. í ljósi þess að búið er að lögfesta breytingar á tekjuskattslögum sem gera það 
að verkum að eingöngu i formlegri greiðsluaðlögun myndist ekki skattstofn við 
niðurfellingu eða lækkun krafna er viðbúið að enn fleiri en áður muni sækja í úrræði 
þetta í stað þess að semja beint við sinn viðskiptabanka um persönubundna aðlögun,

Ljöst var fljótlega að ráðast þyrfti í endurskoðun á lögunum frá því í  apríl 2009 enda 
komu fram ýmsir hnökrar á í framkvæmdinni. Komu Samtök atvinnulxfsins í  byrjun 
að nefhd sem hafði með endurskoðun laganna að gera og komu þar að sjónarmiðum 
samtakanna. Nefodin sem slík var síðan lögð niður og eru frumvörp þessi sem hér er 
fjallað um ekki frá nefiidinni komin.

Tveir lagabálkar
Eitt af því sem Samtök atvinnulífsins lögðu áherslu á í nefhdarvinnunni var að 
nauðsynlegt væri að sameina í einn lagabálk reglur um greiðsluaðlögun einstaklinga 
og um greiðsluaðlögun vegna fasteignaveðlána. Yrði slíkt til mikillar einföldunar fyrir 
þá sem vinna þurfa með þessi lög en ekki síst fyrir skuldara sem erfitt geta átt með að 
átta sig á þeim úrræðum sem þeim standa til boða. Var því borið við að slík sameining 
lagabálka væri erfið þar sem hún útheimti í raun ný heildarlög og að ekki ynnist tími 
til slíkrar vinnu við endurskoðun laganna. Nú eru hins vegar lögð fram frumvörp sem 
annars vegar eru ný heildarlög um greiðsluaðlögun einstaklinga og hins vegar 
breytingar á lögum um greiðsluaðlögun fasteignaveðkrafiia. Erfitt er að sjá rök fyrir

mál.

þessu fyrirkomulagi, sérstaklega með tilliti til þess að lögin um greiðsluaðlögun 
einstaklinga virðist einnig eiga að ná til veðkrafha, eins og sjá má t.d. á ákvæði 24. gr. 
frumvarpsins svo og að í 2. gr. frumvarpsins segir að greiðsluaðlögunin taki til „alíra 
flárskuldbindinga einstaklings, nema sérstaklega sé kveðið á um annað í lögum 
þessum.“ Þá er næsta ljóst að langflestir einstaklingar sem þurfa á 
greiðsluaðlögunarórræðinu að halda eru bæði með almennar skuldir og veðskuldir og 
að greiðsluaðlögunin þarf að ná til hvor tveggja.

Hvað varðar tengslin á milli þessara tveggja lagafrumvarpa vilja SA sérstaklega benda 
á að lánsveðskröfur eru ekki eins meðhöndlaðar í frumvörpunum og er nauðsynlegt að 
samræma í þeim meðferð krafiia með veði í eign þriðja manns.

Þá er í 24. gr. frumvarpsins til greiðsluaðlögunar einstaklinga mælt fyrir um að 
veðkröfur sem eru yfir matsverði þeirra eignar sem stendur til tryggingar, falli niður 
við lok greiðsluaðlögunar. Hins vegar er í núverandi lögum um greiðsluaðlögun 
fasteignaveðkrafha nr. 50/2009 gert ráð fyrir allt annarri og meira íþyngjandi 
málsmeðferð þ.s. segir í 12. gr. að við lok greiðsluaðlögunar geti skuldari sérstaklega 
sótt um að eftirstöðvar veðskulda sem nemi hærri flárhæð en svari til söluverðs 
fasteignarinnar á almennum markaði að viðbættum 10 hundraðshlutum verði afmáð af 
fasteigninni. Munu þvi skuldarar mun fremur leita almenna greiðsluaðlÖgun en í 
greiðsluaðlögun einungis fyrir veðkröfur sínar.

Einstakar athugasemdir við frumvarp til greiðsiuaðlögunar einstaklinga

í 3. gr. er gert ráð fyrir að með greiðsluaðlögun verði hægt að kveða á um algera 
eftirgjöf krafoa. Stíga þarf varlega niður við lagasetningu um algera eftirgjÖf krafha í 
ljósi eignarréttarákvæðis 72. gr. stjómarskrárinnar, sérstaklega þegar slíkri eftirgjÖf er 
ætlað að ná til krafha sem til hefur stofnast fyrír gildistöku laganna. Hefur þegar reynt 
á slíkt fyrir dómstólum sbr. dóm Héraðsdóms Suðurlands í máli nr. E-1051/2009 þar 
sem því var slegið föstu að með greiðsluaðlögun væri ekki hægt að fella niður 
lögmæta kröfu á hendur ábyrgðarmönnum. Mikilvægt er að í lögin komi leiðbeiningar 
um að algjör eftirgjöf krafha sé undantekning sem skýra skuli þröngt og að slíku verði 
ekki beitt nema í undantekningartilvikum s.s. þegar ljóst er að skuldari hefur misst 
möguleika á að sjá sér farborða til framtíðar.

í 12. gr. frumvarpsins er notað til skiptis hugtökin „greiðslustÖðvun“ og 
„greiðslufrestur“ Rétt er að samræma hugtakanotkunina að þessu leiti.

í 14. gr. frumvarpsins er mælt fyrir um að með sérstöku samþykki umsjónarmanns 
megi aðili sem hefur eignarréttarfyrirvara í viðkomandi eign taka eignina aftur. Ljóst 
er að með slíku ákvæði er verulega grafið undan eignarréttarfyrirvörum í íslenskum 
samningarétti og má efast um að þetta ákvæði standist áðumefhda 72. gr. 
stjómarskrárinnar. Eignarréttarfyrirvari er mjög mikilvægt fyrir seljendur dýrra hluta 
sem seldir eru með afborgunum og er í raun þeirra eini möguleiki á að takmarka tjón 
sitt greiði kaupendur ekki umsamið kaupverð. Leggja samtökin til að ákvæði þetta 
verði fellt úr frumvarpinu.

í 15. gr. frumvarpsins er mælt fyrir um að við mat umsjónarmanns á fasteign skuldara 
sem honum er ekki gert að selja skuli almennt miða við mat Fasteignarskrár íslands. 
Verða ekki séð rök til þess að miða við fasteignamat í þessu tilviki en í öðrum 
tilvikum lagabálkanna um greiðsluaðlögun er almennt gert ráð fyrir að miða skuli við 
matsverð sem að umsjónarmaður gæti fengið löggiltan fasteignasala til að meta. Hins 
vegar geta rök staðið til þess að setja þann vamagla að það skuli þó aldrei vera lægra 
en fasteignamatsverð.

í 24. gr. frumvarpsins er mælt fyrir um að skuldari skuli meðan á greiðsluaðlögun 
stendur einungis greiða af veðkröfum umsamda vexti eða tiltekið hlutfall vaxta að 
kröfum en ekki afborganir af höfoðstóls. Ljóst er að ef skuldari getur ekki greitt sem 
nemur eðlilegri húsaleigu á þessum tíma til veðhafa eru forsendur fyrir 
greiðsluaðlögun litlar og eðlilegra að viðkomandi skuldari leiti til félagslegra 
húsnæðiskosta en að hann búi í raun fritt á kostnað kröfuhafa í 2-5 ár. Eðlilegt er að 
hér yrði kveðið á um að lágmarki skuli skuldari greiða sem nemur eðlilegu leiguverði 
sem skuli þá ráðstafað til greiðslu veðkrafna.

Erfitt er að sjá hvemig ákvæði þetta spilar saman við ákvæði 9. gr. frumvarps um 
greiðsluaðlögun fasteignaveðkrafha sem mælir fyrir um að innborgunum einstaklinga 
skuli ráðstafað fyrst til lækkunar höfuðstóls. Um það ákvæði er nánar fjallað hér að 
neðan.

í 30. gr. frumvarpsins er kveðið á um upplýsingaskyldu skuldara gagnvart kröfuhöfum 
ef staða hans verður slíka að þeir geti rift eða ógilt greiðsluaðlögun. Þama vantar inn í 
ákvæðið upplýsingaskyldu skuldara um að ef staða hans breytist á þann hátt að 
kröfuhafar gætu krafist breytinga á greiðsluaðlögun sbr. 28. og 29. gr. frumvarpsins.

